SANTIAGO
CARTA SANTIAGOBA BADA

Jesu djaba Santiagoba nai cartada basica baa. Maa Santiagoba naara
Jesura ijaé basia (Juai 7:1-9). Baribara idjira Jesu ija beari tiéna dji dromada
besia. Hecho cartade maira ebuda baa (12:17; 15:12-21; 21:17-19). Santiagora
JerusaleAne babadjia. Poa 62de idjira Jesu ija ba carea beasidaa.

Santiagoba nai cartara Israel doce warrardneba yopedadara druaza bea itea
basia. Acaramaard maiba jara baa djabari judiord itea basida. Dewarardmaara
jara baa jlima Jesu ija bea itea basida.
1:1-18de bA baa Acoré necawaada, jiima droa bai sida iwidida panada. MaZare
Acoré wardda 1ja baidebemada bi baa (1:19deba aba 2:26daa). MaAare bi baa dadji
5:6daa). Jirtiare bA baa dadjia jima droa panane djara bia odidebemada (5:7-20).

Dji cricha dromada 2:8de b4 baa: “Bardba Acoré leydebema dji dromaara bada
wirdda 1ja o panabara, bia o panaa. Acéré Bedeade mai leyba nawa jara baa:
djarara quiriadua ara badji quiria ba quiraca.”

Bia miga bade droa baidebema

1 1MAra Santiagoa, Acoré nezocaa idjaba dadjird Boro Jesucrito

nezocaa. NaA cartara babaraa Israel doce warraraneba yopedadara
druaza bea itea. MAa quirid baa barara bia pananida.

2Djabara, bariduadeba bia miga panane basrida beadadua. 3Baraba
cawa panaa mawa bia miga panane Acéréda ija pananibara, biara droa
cawadida. 4Maa béra jiima bia droa pananadua. Mawa ne jlimane biya,
jipa beadia. Ni madri bida bié beadaéa.

5Bardnebemaba cricha cawaada neé babara, Acoréa iwidida baa.
MaZine Acoréba diaya. Idjia iwidisidara quéaéne jiimarda aduba diabaria.
6Baribara wirada ija badeba iwidida baa. Ni mairi bida crichaié baa
Acoréba diaéda. Mawa cricha bara néiirdba pusa bogozoa dya edebari
quirdca baa. 7Mawa baba crichaié baa dadjird Borodeba ne edaida.
8Idjira cricha umé ba béra abari crichade bacaa.

856

Selecciones del Antiguo Testamento y el Nuevo Testamento en Embera del norte, 1a ed., © 2012, Wycliffe Bible Translators, Inc.



857 SANTIAGO 1

9Djaba mia djuburi bara basrida baida baa Acéré quirapita dji droma
béra. 10Baribara parata bara bara basrida baida baa Acoréba idjira
mii djuburi unu ba béra. Parata bara bara dird baéa neponé dara baca
quirdca. 11 Amadau odjadacarea jAwAridba chiruara pdponozoabaria.
Maibe dji pond jurrupeda idji biya quirura jobaria. Ara maA quiraca ne
bara bara ewariza parata edai carea bade beuya.

12 Abaaba bia miga bade jiima droa babara, Acoré quirdpita bio bia
baa.® Jiima droadacarea Acéréba borobari diabara quirdca idjira ewariza
zocai baya. Acéréba jiima idji quiria bearda wardneba mawa zocai bayada
asia.

13Cadjirua oi cricha zebarade ni abaaba jaraié baa Acoréba maira
dia bada. Cadjirua oi crichara Acérémaa zeca béra idjia ni abaaa maira
diacaa. 14Atebara cadjirua oi crichara zebaria ara dadjia mawa o quiria
ba béra. 15Cadjirua oi crichara zepeda maida o bebaria. Mawa o beda
béra beudacarea Acorénebemada ewariza jiga baya.

16 Djabara, ara baduba ciirfigardnadua. 17 Ataareba dadjira Zeza Acéréba
ne jlima bio biya quedeadra dadjirda diabaria. Idjiabara ne jlima bajane
uruabadara ocuasia. MaAra ewariza abarica uruadacaa. Baribara Acéréra
quira awara bacaa idjaba quira awara ocaa. 18Idjia quiriana béra idji wara
bedeadeba dadjirara zocai basia. Mawa néudebema naara ewada idjia
diada quiraca dadjirara jiima idjia odadebemada idji itea biara panaa.

19Maa béra djabara, jimaraba quiracuita {irini carea beadida panaa,
quirdcuita bedeadida panaa, idjaba baridua carea isabe quiriinié panaa.
20Dadji quiriibadade Acoréba jipa obi bara odacaa. 21Mai béra ne jiima
cadjiruara, ne jiima jipaé ba sida igaradadua. Maibe Acdréba idji bedea
bara sode badada cricha biadeba ijanadua. Ara maAi bedeaba barara
Acoréba cawa oidebemada poya &dra edaya.

22 Acoré bedeara ija o pananadua. Ababe iiribadada beardnadua. Mawa
beadibara, ara baduba ciiriiga beadia. 23 Acoré bedea iri baba ija 0ébara,
éberaba quira acabadade idji quira acabara quiraca baa. 24 Acabarade
idjira sawa bada unubarimina, aya wasira abeda quiradoabaria.
25Baribara bariduaba Acoré bedeada {iripeda quirddoaébara, bio
bia baya. MaA bedea jipa ba dadji édra babarida ewariza quiracuita
crichapeda ija o baibara, idjia o badeba bio bia baya.

26 Abaaba Acoréda ija bada cricha babara, baribara idji quirdmeda
quirdcuita wagaébara, ara idjiduba ciiriiga baa. Warada ijaé baa.
27Warada ija baba nadwa oida baa dadji Zeza Acéréba idjia o bara bia
unumaréa idjaba jipa unumaréa: jéramarada, pédra wérara sida bia miga

a 1:12. Bia miga bade. Griego bedeade maiba idjaba jara baa: “Cadjirua oi cricha
zebarade.”

Ni abaa ume quira awara odié pana

2 1Djabara, baraba dadjird Boro biya quiru Jesucritoda ija pana béra

ni abaa ume quird awara ordnadua. 2Aibéra ewari aba bara dbaa
dji jare panane éberaba jawade oro oda ji bada, djio nébaa ji bada eda
zeisicada. MaZne idjaba ébera ne neé baba djio sore ji bada eda zeisicada.
3-4Baraba bio djio niimada bia ununapeda idjia nama biara bama
chiimeduada adibara, maine dji ne neé quirtia jima Ata niimeduada
adibara, wa nama ma jirii caita egode chiimeduada adibara, ¢ara bara
tiéna quird awara o panaéca? ;Cricha bié badeba mawa o panaéca?

5Djabar4, jiirinadua! ;Acoréba nai &jiidne ne neé quedeara Jesucrito
ijanamaréa edasiéca? Mawi adjirdra ne bara pana quirica beaa. Acéréba
adjirara bia pe erobaya idji quiria bearaa waraneba mawa jarada béra.
6Mawamina bariba ne neé quedeara bié obadaa. Parata bara beadra bia
obadaa. Baribara ¢parata bara beabara barira bié odacaca? ¢Adjiabara
barara cawa obadamaa 6go ededacaca? 7Barara Jesucritodea. Baribara
¢adjiraba idji tr biya quiruda bié jaradacaca?

8Bardba Acoré leydebema dji dromaara bada wardda ija o panabara,
bia o panaa. Acoré Bedeade mai leyba nawa jara baa: “Djdrara quiriddua
ara badji quiria ba quirdca.”® 9Baribara baraba Acarada quira awara o
panabara, cadjiruada o panaa. Acoré leyba jara baa bardra maa carea
bedeade panada. 10 Abaaba Acoré leydebemada aba ija 0ébara, jiima ija oé
ba carea bedeade baa. 11NaA quirdca baa. Acoréba jarasia “daunemaradua”
idjaba “mia bearddua.” Daunemaémina mia beaibara, Acoré leyra ija 0é
baa. 12Quiricuita bedeadadua idjaba jipa odadua, Acoréba dadji &dra
babari leydeba cawa oi béra. 13Djara quird djuburiacara Acoréba cawa
obarade quird djuburiaéa. MaZine djara quira djuburiabadara bia beadia.

Crito warada ija baba biada obaria

14Djabara, abaaba Jesucritoda warada ija baada aibara, baribara biada
0& babara, ;maiba carebaica? ;Maiba idjira wardda édraica? 15Nai
quiraca baa. Djababa wa djabawéraba cacuade jAi carea idjaba coi carea
neé basicada. 16MaZne aba barinebemaba idjia jaraibara, “maia quiria
baa bara bia waida, cacuade jAi careabemara erobaida, idjaba bia ne
co baida,” baribara ni ciré sida diaébara, ;mai jaradaba carebasica?
Carebaé basfa. 17 Ara maA quirdca Jesucrito ija baada a baba biada
0ébara, wirada ijaé baa. Idjia ija baada a bara éberd beuda quirica baa.

18 Abaaba jaraisicada: “Baa Jesucritora ija baada abaria, maine mAia
biada obaria.” Mia naida jaraya: baa bia oéne acabidua Jesucritora
warada ija bada. MaAne mAia bia o badeba acabiya Jesucritora warada ija

b 2:8. Levitico 19:18.

bada. 19Baa ija baa Acoréra ababara bada. jBio bia baa! Jaird bida mawa
ija panaa, baribara Acoré wayaaba urebadaa.

20Bara cricha neé baa. ;MAia bia cawabida baca Jesucrito 7ja baada a
baba biada oébara wirida ijaé bada?* 21 ;Dadji judiord zeza Abrahaiba
oda carea Acoréba idjira jipa unué basica? Acéréba Abrahaia idji warra
Isara babue diaduada aside Abrahaiba mawa ode wésia.? ;Acoréba idjira
max carea jipa unué basica? 22Baa cawaida baa Abrahaiba wirada
Acoréra ijana bérda mawa osida. Idjaba mawa oda béra unubisia Acéréra
wirada ija bada. 23 Abrahaiba odaba cawabi baa Acoré Bedeade b bara
wiarada. Nawa bA baa: “Abrahaiba Acéréra fjasia. MaAi carea Acoréba
idjira jipa unusia.” Idjaba Abrahaira Acéré ume dji biaada abadjidaa.

24MaAgadeba bariaba cawa panaa Acoréba dadjira jipa unué bada
ababe idjida 7ja panaana a pana béra, atebara jipa unu baa idjira
ijanapeda biada o pana béra.

25Ara maA quirdca wéra audua Rahaba oda carea Acoréba idjira jipa
unusia. Josueba diabuedarara idji dede bia edasia idjaba dewara éare jéda
wibisia/ 26 Beudara jaure neé baa. Ara mai quirdca Acoré ija baada a baba
biada 0ébara, wirida ijaé baa. Idjia 1ja baada a bara éberd beuda quirica baa.

Quiracuita bedeadida panaa

3 1Djabara, baraba cawa panaa Acoréba dji jaradiabadada biara cawa

oida. MaA béra zocira barinebemaba jaradié panaa Acoré bedea
jaradiabadada beadi carea. 2Jiima dadjiraba barima zocara ai obadaa.
Abaaba bedea bade dewara soda aricabara, ne jimane jipa baa idjaba idji
cacuara jlima jipa erobaa.

3Dadjiraba cawayo québara jAbadaa ija obidi carea. Mawa cawayora dadji
wa quiria panamaa edebadaa. 4Idjaba barcodebemada crichadadua. Barcora
waibaa beamina, naiira dji cabaya pua nlimaba edebarimina, dji edebaraba
peratabari maari quiruba idji wa quiria bamaa edebaria. 5Ara mai quiraca
dadji quiramera maari quirumina jimawaya bedeabaria. Crichadadua sawa
urua maari quiruba oi waibaada jiima babibarida. 6 Dadji quiramera taba
urua quiraca ba béra jlimarada arida baa. Ne jlima cadjiruada bedeabaria.
Ara dadji cacuade ba béra dadjira jiima aribaria aba beubadadaa. Idjaba
diauruba cadjiruada bedeabibaria taba jidabibara quiraca.s

7Quiratanoa animara beada, ibana beada, adji jane wabada beada, pusade
bea sida éberaraba jidadapeda AmAmAriabibadaa. 8Baribara dadji quiramera
ni abaaba poyadacaa. Dadji quirameba cadjiruada baridua bedeabaria. Néara

c 2:20. Griego bedeade Acara cartade maa versiculoda nawa bA baa: “¢Maa bia
cawabida baca Jesucrito 1ja baada a baba biada oébara, idjia ija baada adara &bera beuda
quirdca bada?” d 2:21. Genesi 22:1-18. e 2:23. Genesi 15:6. f 2:25. Josue 2:1-24.

g 3:6. Diauruba. Griego bedeade bA baa: “Taba uruaba.”

cadjiruaba bira ba quirdca baa. 9Dadji quirdimeba dadji Zeza Acoréa bia
bedeabadaa, idjaba abari quirdmeba éberirida bié jarabadaa Acoréba ara idji
quiraca odamina. 10 Abari iteba bedea biada, bedea cadjirua sida bedeabaria.
Djabara, mawa baié baa. 11Egorodeba Ataa bogadra ba baidodeba ¢baido
ciidda idjaba baido cayada zebarica? 12 ;Higojo bacuruba olivoda zaubarica?
¢Uvaba higojoda zaubarica? Zaucaa. Ara maa quirdca egorodeba Ataa
bogadra ba baidodeba baido ciidda idjaba baido cayada zecaa.

Wara necawaa

13Barara cricha cawa beada, ne cawa beada cricha panabara, bia
ninaneba unubidadua wiridda mawa beada. Dji dromada crichadaéne
necawaadeba bia odida panaa. 14Baribara djaraba eroba carea wa o ba
carea sobié beadibara, idjaba djara ciyabara biara beadi carea jaradibara,
jararanadua barara ne cawa beada. Mawa jaradibara, wara bedeara igara
panaa. 15Bara necawaadeba mawa cricha panabara, mai necawaara
diauru necawaa. 16Djiriba eroba carea wa o ba carea sobié beara, djara
cayabara biara beadi carea jara bea sida baridua caicayabadaa idjaba ne
jiima cadjiruada obadaa. 17Baribara Acoréba dia ba necawaa erobeaba ne
jimane jipa obadaa, jlimarada abaa necai beadamaréa jarabadaa, jimara
ume bia panabadaa, dewaraba jara bara {irini carea panabadaa, djarara
quira djuburiabadaa idjaba ne jiima biada obadaa. Ni abaa ume quira
awara odacaa. Idjia jaradia ba quirdca warada obaria. 18 Eberara dbaa necai
beadamaréa jarabariba adjirara abaa necai babaria necai bai bedea ubara
quirdca. Mawa idjia unuya éberaraba jipa o panada ne bia ewabara quiraca.

Acoréba jara bara jiima ija o pananadua

4 1;Barara caré caréa djobada idjaba ijarabada? Baraba o quiria

pana cadjiruara bara sode djo baa mawa odamaréa. 2Barara ne eda
quiridbadamina poya edadacaa. MaA béra mia beabadaa. Djaraneda eda
quiridbadaa. Baribara poya edadaca béra ijarabadaa idjaba djobadaa.
Bardba quirid panara edadacaa Acoréa iwididaca béra. 3Idjaba bardba
Acéréa iwidibadade edadacaa cricha bié badeba iwidibada béra. Baraba
ababe iwidibadaa edadapeda badjia quiria pana quiraca odi carea.

babara, Acoré ume dji quiriia. 5Acoréba dadjird sode bada Jaureba quiria
baa ababe Acorédra quiria pananida. jBardba cricha panaca Acoré
Bedeade ara idji quiridbe mawa babisida? 6Baribara Acéréba idji biadeba
dadjirara bio careba baa. Maa carea Idji Bedeade nawa bA baa:

Dji dromada cricha beara Acéréba idu bia wabicaa.

Baribara dji dromada crichaé beara Acoréba idji biadeba carebabaria.”
7Mai carea Acoré jawaeda beadadua. Diaurura jjaranadua. Mawa idjira
bardmabemada dya wiya. 8 Acoré caita zedadua, mawara idjira bara caita
zeya. Bara dji cadjirua obadara, jjawa sagabada quirdca waa cadjiruara
oranadua! Bara dji cricha umé erobea, jcricha cadjirua igaradapeda ababe
Acorédra crichadadua! 9Bardba cadjirua opedada carea sopua beadadua,
jlanadua, aujianadua. Waa basridaba ipidaranadua, atebara baraba
cadjirua opedada carea warada sopuadadua. 10Cricha edaara badeba
dadjira Boro Acéré quirapita zedadua. Mawa barara dji dromaradda baya.

Djarara bié jararianadua

11Djabar3, djarara bié jarardnadua. Abaaba idji djabada bié jaraibara
wa cadjiruade baada aibara, Acdré leyda bié jara baa, idjaba max leyra
bié bada cricha baa.! Abaaba Acéré leyda bié bada cricha babara, mai
leyba jara bara ija 0é baa. Acoré leyba jara ba caydbara idjidra djara
cawa obarida besia. 12Baribara maa leyra Acorébara diasia. Idjiabara
cawa obaria. Ababe idjiabara &berarira poya édra edaya idjaba poya bié
baya. Mai béra sbara cai, ba djaba cawa oi carea?

Baranebemada aride crichadadua

13;MA bedeara {irinadua! Acaraba niw3 jarabadaa: “Nane wa nu dadjira
dewara purudaa wania. Mama poa aba panania. MaAne ne odia parata edadi
carea.” 14Baribara baraba adua panaa nubema ewaride caréda sawaida.
¢Baraba cawa panaca nubema ewaride zocai beadida? Adua panaa. Barara
jArara towaa quiraca beaa. JAirara towaa odjapeda isabe nébabari quiraca
bara sida dird beadaéa. 15Max béra biara baa bardba niwa jaradida: “Dadji
Boro Acéréba quiridibara, dadjirdra zocai beadia. Maibe ne ocuadia.”
16Baribara bariba mawa odacaa. Atebara dji dromada cricha pana béra
jarabadaa badjia o quiria panara poya odida. Warada mai quiraca bedeadira
bié baa. 17Bariduaba biada o cawa bamina oébara, cadjiruada o baa.

Acéréba parata bara bea cawa oidebema

1Parata bara bea, jmA bedeara {irinadua! jJiinadua! Daraéne barira
bié beadi béra aujianadua. 2Jiima baraba eropanara berawada
quiraca baa. Baraba cacuade jabadara chimiaba arina quiraca baa. 3Nai
jirtiarebema ewaride baraba paratara waibaa waga panaa. Baribara
bara oroda, parata sida menazau baa. Acoréba cawa obarade bara parata
menazau baba cawabiya bériba bié osidada. Mai béra taba uruade

h 4:6. Proverbio 3:34. i 4:11. Acoré ley. Ebuda baéa saiga leyda jara bada. Acaramaari
Acoréba Moisea diada leyda jara baa. Dewarardmaara djara quiridida ba leyda jara baa.
Santiago 2:8.

bia nga beadia 4Bara néu ewapedadaréa paratada diadaé panAa édji
Adjia 1w1d1 panara dadjird Boro Acéré jiima poya o baba {irisia. 5NaA
éjliane baraba ne jiimada eropanaa idjaba baraba o quiria panara obadaa.
Mawa barara paca boreguea ba quiraca panaa. Baribara paca beabara
quirdca dariéne Acoréba birira bié baya. 6Baraba &bera jipa beara cawa
odapeda beasidaa. Maine beardnamiréi adjia ni ciré sida odaé basfa.

Jiima droadadua

7Maa béra djabara, jiima droadadua aba dadjira Boro Jesucrito
zebaradaa. Eberd pea o badebemada crichadadua. Idji néu udacarea
cueda jAabaria tunupeda bia waragamaréa. Dara jAdbaria zaumaréa.
8 Ara maAi quiraca jiima droa pananeba jAd pananadua idjaba sodeba
ija pananadua, dadjird Boro Jesucrito zeira caita ba béra. 9Djabar3,
Jesucritoba bara cawa ordmaréa djarara bié jararanadua. Jesucrito dadji
cawa obarira diraéne zeya.)

10Djabar4, crichadadua sawa Acéréneba bedeabadariba droasidada.
Dadjirda Boro Acoré trineba bedea pana carea bia migapedadara jiima
droasidaa. Ara maAi quiraca bara bida jlima droadida panaa. 11Dadjiraba
crichabadaa bia miga panane droa beara bio bia beada. Baraba {iribadaa
Joba idji dara bia migadara jlima droasida. Dard migadacarea cawa
panaa dadjira Boro Acéréba idjira bia basida. Dadjird Boro Acoréra quird
djuburiaida baa idjaba quirianeba carebaya baa.

Acoréa iwididadua

12 Ma/”\ awara djabara, ni abaa trineba wérﬁda odiada arénadua
odiada aranadua. Oehada adibara, warada odadua. Idjaba odaéana
adibara, wardda ordnadua. Mawa Acoréba cawa oéa.

13Baridnebemada aba bia miga babara, Acéréa iwidida baa. Aba basrida
babara, tridbideba Acoréa bia bedeaida baa. 14Bardnebemada aba cacua bié
babara, djabard wagabadarida triida baa idji carea Acoréa iwididamaréa
Adjirdba iwidibadade dadjird Boro Jesu trineba nedragaba madri paradida
panaa. 15Idjaba ija pananida panaa Acéréba idjira biabida. Mawa iwididibara
dadjira Boroba biabiya. Dji cacua bié badaba cadjiruada osibara, dadjird
Boroba maAgara quirddoaya. 16MaA carea baraba cadjirua opedadara dji
jaradadua. Idjaba abaa Acoréa iwididadua bia duanani carea. Eberd jipa
baba Acoréa iwidisira Acoré abaadeba ne waibaada obaria. 17Eliara dadjira

j 5:9. Jesucrito dadji cawa obarira dardéne zeya. Griego bedeade nawa b4 baa: “Dadji cawa
obarira dede eda wabadama baa.” k 5:14. Djabard wagabadard. Capiiria bedeade jara baa
“ancianos” o “pastores.”

quirdca &berd basfa. Idjia sodeba Acoréa iwidisia cue zerdmaréa. Maibe
Israel druade poa fibea &sidra cue zeé basfa. 18Mawénacarea idjia Acoréa
iwidisia cuera zemaréa. Ara maida cue zesia.! Maiba néura tunupeda zausia.

19-20 Djabara, naAda cawadadua: wara bedeadebemada aba ai waibara,
maine abaaba idjia cadjiruada igarabipeda jéda zebibara, maa éberéba
cadjirua zocira o badara Acoréa quiradoabiya idjaba ewariza Acoré jiga
baidebemada édra baya.™

15:18. 1 Reye capitulo 17-18. m 5:19. Acoré jiga baidebemada. Griego bedeade b4 baa
“beuidebemada.”

